
UUM ONLINE: Delegasi Zimbabwe yang diketuai Komander Angkatan Tenteranya, Jeneral Dr. 
Constantino Guvheya Dominic Nyikadzino Chiwenga diraikan pada Majlis Makan Malam di Dewan 
Sri Angsana, EDC Hotel & Resort, malam semalam. 
 
Naib Canselor, Prof Dato' Seri Dr Mohamed Mustafa Ishak mengucapkan selamat datang dan 
mengalu-alukan kunjungan hormat tersebut.  
 
Ucapnya, majlis ini diadakan untuk meraikan kerjasama antara Malaysia dan Zimbabwe selain 
menceritakan tentang UUM dan kejayaan yang dicapai. 
 
“Kerjasama ini memberi manfaat kepada kedua-dua pihak sebagai rakan kongsi dalam meningkatkan 
peluang serta potensi melalui pelbagai aktiviti yang dijalankan. 
 
“Antaranya pertukaran staf dan pelajar, penganjuran bengkel secara bersama, ceramah, seminar 
serta penerokaan projek penyelidikan, penerbitan dan selain mencapai persepakatan dalam pelbagai 
bidang ,” ujarnya. 
 
Sementara itu, Jeneral Chiwenga teruja menjalinkan kerjasama dengan UUM serta menyifatkan 
ikatan yang terjalin ini membuka ruang luas bagi kolaborasi. 

